
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՀՈՒՆԻՍԻ 1-Ի N 877-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ ֆինանսների նախարարություն
	05.03.2024թ.

	
	N 01/9-1/4504-2024

	1. Վերջնաժամկետների երկարաձգման անհրաժեշտությունը հիմնավորման համաձայն պայմանավորված է «Վեոլիա Ջուր» ՓԲԸ-ի և համայնքների կողմից ներկայացված առաջարկներով աշխատանքների վերանայմամբ, ինչպես նաև 2023թ.-ին նախատեսված որոշ աշխատանքների հետաձգմամբ, որոնց արդյունքում՝ մեղմացնող միջոցառումների շահառու 3 կապալի պայմանագրերով նախատեսված աշխատանքների ծավալները զգալիորեն ավելացել են (խմելու ջրի ջրագծերի և բաշխիչ ցանցի երկարությունը 43.36 կմ-ով, կոյուղագծերինը՝ 1.97 կմ-ով և այլն): Մինչդեռ նախագծի հիմնավորումներում անդրադարձ չի կատարվել Որոշման ընդունումից հետո կատարված և մնացորդային աշխատանքների ծավալային նկարագրություններին:
Ելնելով վերոգրյալից, առաջարկում ենք ներկայացնել վերոնշյալ որոշման ընդունումից մինչ այժմ կատարված (աշխատանքների ընդունման արձանագրություններով) և կատարվելիք աշխատանքների նկարագիրը, ինչպես նաև երկարաձգվող ժամանակահատվածում դրանք իրականացնելու իրատեսականության գնահատումները:
	












Կից տեղեկանքով ներկայացվում է իրականացված և իրականացվելիք աշխատանքների վերաբերյալ տեղեկատվությունը։

	2․ 	Նախագծի 3-րդ կետի համաձայն՝ անհրաժեշտ լրացուցիչ համաֆինանսավորման միջոցները հատկացվելու են ՀՀ ՏԿԵՆ գծով 2024 թվականի պետական բյուջեով նախատեսված միջոցների հաշվին, սակայն նախագծին կից բացակայում է լրացուցիչ ֆինանսավորման չափի գնահատումներն ու հաշվարկ-հիմնավորումները և նշված չէ, թե ՀՀ ՏԿԵՆ որ միջոցառումներից են նախատեսվում գումարները վերաբաշխել: 
	Ներկայացվում է պարզաբանում։
Հաշվի առնելով այն հանգամանքը, որ սույն մեղմացնող միջոցառումների շահառու հանդիսացող երեք պայմանագրերով աշխատանքների ծավալների փոփոխությունները չեն հանգեցրել պայմանագրերի ընդհանուր գնի փոփոխության, ուստի սույն նախագծի ընդունմամբ լրացուցիչ ֆինանսավորման միջոցների հատկացման անհրաժեշտություն չի առաջանում՝ այն հաշվառմամբ նաև, որ 1 եվրոյի նկատմամբ ՀՀ դրամի փոխարժեքը 500 ՀՀ դրամ սահմանելը նախատեսվել է Որոշման սկզբնական խմբագրությամբ, իսկ քննարկվող Նախագծի ընդունմից հետո անհրաժեշտ կլինի ընդամենը վերաբաշխել առկա միջոցները ըստ ժամանակահատվածների, կապալառուներին վճարումներ կատարելու համար։

	2. ՀՀ ֆինանսների նախարարություն
	09.04.2024թ.

	
	N 01/9-2/6020-2024

	Ֆինանսների նախարարությունն ուսումնասիրել է Ձեր գրությամբ ներկայացված «Հայաստանի Հանրապետության կառավարության 2023 թվականի հունիսի 1-ի N 877-Ա որոշման մեջ փոփոխություններ կատարելու մասին» ՀՀ կառավարության որոշման լրամշակված նախագիծը, որով առաջարկվում է երկարաձգել ՀՀ կառավարության նշված որոշմամբ սահմանված մեղմացնող միջոցառումների ժամկետները (1 պայմանագրի մասով սահմանել մինչև 30.09.2024թ. և 2 պայմանագրերի մասով մինչև 30.11.2024թ.), ինչպես նաև երկարաձգել որոշման հավելվածում նշված կապալառու կազմակերպություններին շինարարական աշխատանքների դիմաց վճարումների կատարման ժամկետները (1 պայմանագրի մասով մինչև 30.09.2024թ.-ը, 2 պայմանագրերի մասով մինչև 30.11.2024թ.-ը) և հայտնում է, որ առաջարկություններ չունի:
	Ընդունվել է ի գիտություն։

	3. ՀՀ արդարադատության նախարարություն
	16.04.2024թ.

	
	N 27.1/14947-2024

		1. «Հայաստանի Հանրապետության կառավարության 2023 թվականի հունիսի 1-ի N 877-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծում (այսուհետ՝ Նախագիծ) անհրաժեշտ է վերանայել կետերի համարակալումը՝ նկատի ունենալով, որ բացակայում է 2-րդ կետը: 
     2. Նախագծի 3-րդ կետն անհրաժեշտ է հանել՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի 6-րդ մասի պահանջը, որի համաձայն՝ անհատական իրավական ակտն ուժի մեջ է մտնում այդ ակտի ընդունման մասին այն անձանց առձեռն կամ օրենքով սահմանված այլ կարգով պատշաճ իրազեկելու օրվան հաջորդող օրվանից, որոնց ուղղված է ակտը, եթե օրենքով այլ կարգ սահմանված չէ:
         3. Նկատի ունենալով, որ Նախագծով նախատեսվում է երկարաձգել հավելվածում նշված պայմանագրերի ժամկետները, ուստի անհրաժեշտ է  հավելվածում ևս վերանայել պայմանագրերով նախատեսված աշխատանքների ավարտի ամսաթվերը:
	1. Ընդունվել է, համարակալումն ուղղվել է։





2. Ընդունվել է, Նախագծի 3-րդ կետը հանվել է։







3. Ընդունվել է, Նախագծի հավելվածը խմբագրվել է։

	4. Ֆինանսատնտեսական նախարարական կոմիտե
	22.04.2024թ.

	
	N ԿԱ/125-2024

	Հարց 16
1) հաշվի առնելով, որ ի սկզբանե ծրագրով նախատեսված է եղել 6 մարզ՝ 37 բնակավայրով, սակայն հետագայում նախագծային փոփոխության արդյունքում տվյալները փոփոխվել են, և ներկայումս ծրագրում ներառված են 7 մարզ՝ 38 բնակավայրով, և որին զուգահեռ կատարվել են պլանային աշխատանքների փոփոխություն/ավելացում՝ ներկայացնել լրացուցիչ պարզաբանումներ, թե որտեղ է քննարկվել և որոշում կայացվել համապատասխան փոփոխությունների կատարման մասով և պարզաբանել, թե ինչպես են կատարվել նշված փոփոխությունները և, թե ինչպես նշված նախագծային փոփոխությունը չի հանգեցրել ծրագրի կամ առանձին պայմանագրերի արժեքի փոփոխության. 
2) Վարչապետի աշխատակազմի ֆինանսատնտեսագիտական վարչության պետ Աշոտ Փիրումյանի դիտարկման համաձայն որոշման նախագծի 1-ին կետի 3-րդ ենթակետում նշել, որ ծրագրի համար անհրաժեշտ միջոցները կհատկացվեն Տարածքային կառավարման և ենթակառուցվածքների նախարարությանը և՛ 2023 թվականի, և՛ 2024 թվականի պետական բյուջեով նախատեսված միջոցների հաշվին
	
Պարզաբանումը կցվում է։












Ընդունվել է։
Նախագիծը խմբագրվել է։




